
GOUVÈNÈ CUOMO AK SENATÈ GILLIBRAND ANONSE AMELYORASYON 

REZISTANS INONDASYON $30.8 MILYON NAN TÈMINAL MARINE HOWLAND 
HOOK  

 
 
Gouvènè Andrew M. Cuomo ak Senatè Kirsten E. Gillibrand jodia te anonse $30.8 
milyon nan finansman eta ak federal te garanti pou mete sou pye pwojè amelyorasyon 
rezistans tanpèt nan Tèminal Marin Howland Hook nan Staten Island, awondisman ki 
gen pi gwo anplwayè sektè prive.  
 
"Yo kontinye santi efè gwo tanpèt Sandy nan tout rejyon an, men tankou jan pwojè sa 
montre, nap kontinye rebati pi solid pase anvan," Gouvènè Cuomo te deklare. 
"Endistri maritime lan esansyèl nan kwasans ekonomik Staten Island, e kalite pwojè 
rezistans sa yo esansyèl pou kenbe 300 djòb etablisman an epi pwoteje travayè yo kont 
pwochen evènman move tan katastwofik." 
 
Senatè Kirsten E. Gillibrand te deklare, "Finansman enpòtan FEMA sa ap ede bay 
resous ki pi nesesè pou fasilite reparasyon nan tèminal kontenè Howland Hook, yon 
sant ekonomik enpòtan nan Staten Island. Gwo tanpèt Sandy te devaste kominote nou 
yo e fon federal sa yo esansyèl nan efò rekiperasyon ankou nou pou rebati enfrastrikti 
New York ki pifò kidonk nou ka devlope e nou ka prepare lè pwochen tanpèt la frape." 
 
Yon pòsyon 12-kawotè nan 187-kawotè tèminal la ap rekonstwi pou diminye pwochen 
degradasyon nan dlo inondasyon.  Amelyorasyon yo gen ladan ranplasman materyo 
fondasyon granilè, rekonstriksyon sistèm drenaj dlo lapli epi ranvèse mare kouran dlo, 
rekonstriksyon sèvis piblik ak resifazaj. 
 
Pwojè konsepsyon ak konstriksyon ap finanse pa konbinezon yon sibvansyon $23 
milyon ki te atribye a Port Authority New York ak New Jersey pa Ajans Ijans  Federal ak 
yon $7.8 milyon fon lokal matche ke Port Authority ak Tèminal Kontenè New York te 
aranje. Gouvènman federal la te otorize yon sibvansyon inisyal $2.9 milyon pou kouvri 
travay konsepsyon sou pwojè a ak $20.1 milyon adisyonèl pou kouvri faz konstriksyon 
an. Finansman an te atribye baze sou yon pwosesis Pwogram Sibvansyon Rediksyon 
Danje federal ke Sèvis Ijans & Divizyon Sekirite Enteryè Eta New York te sipèvize. 
 
Senatè Diane J, Savino te deklare, "Mwen vle konplimante FEMA pou sibvansyon 

jenere yo a Port Authority New York ak New Jersey pou ede nan pwojè a nan Howard 
Marine Terminal isit la nan Staten Island. Grasa fon sa yo, nap kontinye asire rezistans 
tanpèt non sèlman pou tèminal la men pou zòn avwazinan yo egalman."  
 
Manm asanble Michael Cusick te deklare, "Gwo tanpèt Sandy te montre konbyen kay 
ak biznis bòdmè nou yo siseptib pou domaj ak aktivite move tan. Kòm yon tèminal 
enpòtan pou anbakman nan kotlès la, li esansyèl ke Howland Hook anmezi pou reziste 
a konsekans tanpèt tankou Sandy, e rezistans sa ak pwojè rekonstriksyon ap ede asire 
ke se sitiyasyon an sa.   Howland Hook se yon motè ekonomik pou Staten Island, e 
mwen konplimante Gouvènè Cuomo, FEMA, ak Port Authority paske yo adrese pwojè 
enpòtan pou asire ke Howland Hook kontinye pwospere, yon tèminal modèn pou ane 
kap vini yo." 
 
Howland Hook, opere pa New York Container Terminal, li lokalize nan nòdwès Staten 
Island sou pati lès Arthur Kill nan nò Pon Goethals Bridge ak Arthur Kill lift bridge. Li 
jere kago ki nan kontenè ak kago refrijere.  
 
Tèminal la gen ladan etablisman tèminal senk-pis entèmodal chemendefè eksprès ki 
konekte atravè Arthur Kill Vertical Lift Bridge a New Jersey ak rezo tren nasyonal.  
Etablisman chemedefè a te bati pa Port Authority e li te ouvè nan mitan -2007. Li itilize 
yon pati nan yon branch North Shore ki te abandone nan chemendefè Staten Island, ki 
kondwi nan Lakou Arlington, ak branch Travis, ansanm avèk nan rivaj Lwès.  

